
Inicijativa za monitoring evropskih integracija BiH i Zenska mreZa BiH
upozoravaju:

IZBOROM VLADE REPUBLIKE SRPSKE
ZANEMARUJE SE POLOVINA STANOVNISTVA

Pri izboru vlada Federacije BiH i Vije¢a ministara BiH
nemojte krsiti Zakon o ravnopravnosti spolova BiH

Potvrdivanjem nove Vlade Republike Srpske u no¢i srijedu na cCetvrtak dobili/e
smo izvr$nu vlast u jednom od dva entiteta. Na ¢elu ove vlade ostaje Zeljka
Cvijanovi¢. Nazalost, kada govorimo o broju ministrica nije postignut napredak.
Naprotiv. I dok smo u proSlom mandatu imali pet ministrica, u ovoj novoj vladi
imamo samo tri ministrice.

Zakon o ravnopravnosti spolova BiH, u svome ¢lanu 20, ali i medunarodni
dokumenti, koje je potpisala Bosna i Hercegovina, predvidaju ravnopravnu
zastupljenost spolova kao obavezuju¢u normu. Mora biti minimalno 40% manje
zastupljenog spola kako bi govorili/e o ravnopravnosti.

Zenska mreza BiH i Inicijativa za monitoring evropskih integracija BiH su veé u
nekoliko saopsStenja i dopisa u oktobru i novembru pozivali/e bh. politicke
stranke i institucije da ispoStuju ove odredbe i da iz politickog procesa ne
iskljuce polovinu stanovnistva Bosne i Hercegovine. NaZalost, isklju¢ivanje se
opet ponovilo i zakon nije ispostovan. Organizacije civilnog drustva zbog toga ¢e
opet razmotriti moguc¢nost pokretanja kolektivnih tuzbi protiv drzave i entiteta
kako bi ovo krSenje zakona imalo i sudski epilog.

Pozivamo institucije nadlezne za provedbu Zakona o ravnopravnosti spolova -
Agenciju za ravnopravnost spolova BiH, Gender centar FBIH i Gender centar RS -
da javno reaguju na ovo krsenje i da sve ucine kako se ovo ne bi ponovilo pri
izboru Vlade Federacije i Vije¢a ministara BiH. Pozivamo politicke stranke
ukljuCene u formiranje vlasti na nivou Federacije i drzave da vode raCuna pri
imenovanju svoga kadra. Ravnopravna zastupljenost oba spola nije nesto oko
cega se moZe diskutovati, nego se ovdje radi o civilizacijskoj, ali i zakonskoj
obavezi.



